Scriver ina legenda
Vus enconuschis ussa la historia dalla mumma che ha piars ses dus fegls sco era differents nums da dieus. Empruei da cumbinar quei e scrivi ina legenda.

Pensum:

· Ponderei tgei diu che havess saviu gidar la veglietta.

· Tgei pensum ha il diu che gida?

· Co havess el saviu gidar?

· Cun tgei mieds havess el saviu gidar?

· etc.

· Empruei ussa da cumbinar la historia cun quei che vus saveis dils dieus.

· Mintgin da vus duei scriver ina cuorta legenda (ca. 1 pagina A4).

· Vus saveis scriver tgei che vus leis. Il sulet che sto vegnir avon ella legenda ei la veglietta ed in diu.

Cura che mintgin da vus ha scret ina historia, saveis vus schar curreger ella.

Silsuenter saveis vus far in rudi da legendas. Mintgin legia avon la historia ch’el ha scret.

Per finir sa il scolast aunc leger avon ina legenda greca.

Cheu mo in cuort exempel da biars:

La naschientscha dad Athena

Tenor la legenda ei Athena naschida, cura che Hephaistos ha tagliau dapart la cavazza da Zeus cun ina sigir. Zeus haveva magliau avon la Metis che era en speronza dad Athena. Athena ei vegnida ord la plaga da Zeus gia carschida e semtgada per la battaglia.

